
Pa mor effeithlon mae’r llu ynghylch cadw pobl yn 
ddiogel a lleihau troseddu?  

Trosolwg 

Dyfernir bod Heddlu Gwent yn dda o ran pa mor effeithlon ydyw yn cadw pobl yn 

ddiogel a lleihau trosedd. Mae ein dyfarniad cyffredinol eleni yr un fath â'r llynedd. 

Mae'r heddlu wedi cynnal dealltwriaeth dda o alw; asesir bod ei ddefnydd o 

adnoddau i reoli galw yn dda; ond dyfernir bod angen gwella ei waith o gynllunio ar 

gyfer galw yn y dyfodol.  

Mae Heddlu Gwent yn dangos dealltwriaeth dda o'r galw am ei wasanaethau ac 

mae'n gwneud defnydd da o dechnoleg i gyflawni hyn. Mae'r heddlu'n deall sut y 

gellir effeithio ar alw ac yn dangos ymrwymiad da i reoli a blaenoriaethu ei ymateb i'r 

galw hwnnw. Fodd bynnag, nid oes ganddo gynllun ar waith i adfer galwadau wedi'u 

gadael nad ydynt yn rhai brys ac mae angen gwneud mwy i sicrhau bod ganddo 

ddealltwriaeth glir o alw posibl yn y dyfodol am ei wasanaethau. Mae'r heddlu'n 

annog arloesedd ac mae'n gwneud defnydd da o dechnoleg i wella ei wasanaethau.  

Mae gan yr heddlu ddealltwriaeth dda o'r sgiliau a'r gallu sydd eu hangen arno o 

fewn ei weithlu nawr ac yn y dyfodol; fodd bynnag, gellid gwella hyn ymhellach drwy 

gael gwell dealltwriaeth o sgiliau ehangach neu 'feddalach'. Mae'r heddlu'n rheoli ei 

gyllid yn effeithiol ac mae ganddo'r hyblygrwydd i fodloni unrhyw alw annisgwyl am ei 

wasanaethau; serch hynny, mae angen iddo wneud mwy i ddatblygu cynlluniau 

ariannol cynaliadwy i lywio arbedion yn y dyfodol.  

 


